
　〈剛正不堪屈辱乃爲勘官汝侮憤懣成疾旬日而殂李行幸其就死不爲醫療又濳遣養子密以選死報泰以〉

　〈快其忿夫選砥節奉公横罹讒搆君門萬里孰諒其𡨚臣以罪人擯斥田野秉耒白給百無所圖敢日死披陳〉

　〈甘心鼎鑊奏入不報第以他事罷泰鎮守選立志以古聖賢自期待自奉甚儉操履誠愨其居此官必欲盡此〉

　〈職其行此事必欲盡此心其視去就爲甚輕志在于生靈國家餘不恤也宦路所至無不感動嚮應者名重海〉

　〈內士大夫無問識與不識論一時正人必僉曰陳某司風紀者或非其人必曰此非陳某不可典銓衡者或非〉

　〈其人必曰此無踰陳某者及卒人莫不悼惜之別號克庵正德中追贈光祿寺卿謚恭愍〉

　〈王廷相著淩川愼言或問陳克庵曰節行振世羅一峰曰學術衛道請折諸聖繇土賢充之也仁爲己任死而〉

　〈後已者乎繇𢑱正充之也行一不義殺一不辜而得天下不爲者乎〉

　〈陳建曰陳克庵父負韜亦爲御史克庵旣貴顯惟服先人故衣帶客至瓦器蔬食相對無愧色自河東聞喪還〉

　〈行裝蕭然惟車一輛而已及之官廣東騎驢出都門而去其儉約有寒士所不及者愚謂羅一峯爲狀元而客〉

　〈至偕粟傍舍以爲不愧與陳克庵爲方伯而騎驢出都門皆同一高風今日爲方伯爲狀元者何處尋討此等〉

　〈氣象〉

五月下翰林侍講尹龍獄除名爲民罷吏部尙書尹旻

　〈龍旻之子旻繇吏部左侍郎陞尙書掌銓衡者二十有四年素與萬安不協安欲去之因是與劉翊同鄕相厚〉

　〈翊位與安竝欲害旻爲翊所沮翊因爭易儲事爲安所讚罷安遂引尹直入閣直尤與旻有怨初禮部侍郎缺〉

　〈直時爲侍讀學士欲補之旻他有薦舉不允內地以直爲之旣而直居憂起復補南京禮部久之經營再入旻〉

　〈不可故怨益深至是安與直協謀托李孜省諸旻于上而復嗾科道劾之言旻綴其子龍招權納賂私其鄕〉

　〈人下龍獄命三法司錦衣衛廷鞫之龍遂爲民旻落太子太保令致仕連及旻鄕里故舊皆降謫外補〉

　〈菽園雜記記尹公旻行事不滿人意處頗詳謂推陞部屬必先開管窋之門又私其鄕人迹尤著又矩洲文集〉

　〈蕭塤傳塤衆于鄕卒業太學尹旻遣子龍迎就邸講學龍尋第進士擢編修驕淫不道塤計其必敗旻欲選塤〉

--

　〈美職塤辭歸按此則旻父子果有可議去之不爲過但惜乎安直輩立黨相排去之以私不以公耳人率當時〉

　〈二黨類唐之牛李〉

調工部尙書李裕爲吏部尙書裕江西豐城人先是李孜

省托言神降有江西人赤心報國之語以尹旻不是江西

人故協謀擠罷而以裕代之復起永新劉泰爲右都御史

擢新建謝一蘷爲工部尙書安福劉宣爲吏部侍郎高安

黃景爲禮部侍郎輿議喧然不平惟羡旰江何喬新之介

特初都御史閔珪以江西多盜緣京宦佃户高聚占吝不

發乃奏欲倂坐其主一蘷與尹直銜之調珪廣西按察使

或問之一蘷曰珪之謬也非吾省李孜省密奏里閈其爲

紅巾乎自是人益知朝政紛更皆孜省之爲也

擢浙江參政馬寅爲山東布政使寅松江華亭人疏言兩

京竝建其勢宜常合以制天下徐州地連山東饑饉無聊

宜在賑卹臨淸乃南北咽喉或暫梗焉爲禍不少宜選大

臣有實望者鎮守二邦訓兵屯田示天下形勢廷議是之

爲出白金四萬兩賑徐州命都御史賈俊鎮臨淸

　〈寅性驄異讀書數行竝下善爲古文平生誠心直道無黨援自筮仕郎署三十年爲副使十六年未嘗以淹屈〉

　〈降志客語坐客曰君子有三惜客曰何也曰此生不學一可惜也此身聞過二可惜也此身一敗三可惜也客〉

　〈避席曰此名言也〉

十二月復召余子俊爲兵部尙書仍復太子太保○是年

